
Тау-кен ісі,  кен ісі – ғылым мен 
техниканың жер қойнауын игеру, пайдалы 
қазылымдар өндіру жұмыстарын қамтитын 
саласы. Ол жер қыртысына техногендік 
әсер етудің барлық түрін қамтиды. Тау-кен 
ісі негізінен жер қойнауындағы пайдалы 
қазбаларға барлау жүргізу, құрамы мен 
сапасын анықтау, өндіру жүйесін тағайындау, 
алынған пайдалы қазылымдарды алғашқы 
өңдеуден өткізу және тау-кен технологиясы 

саласында ғылыми-зерттеуші жұмыстарын 
жүргізумен айналысады. Содан кейін ғана 
кен қазу үшін дайындық жұмыстары (кенді 
ашу, дайындық қазбалар жасау, жер астылық 
және жер үстілік қажетті құрылыстар 
тұрғызу, т.б.) орындалып, кен белгіленген 
жүйемен қазыла бастайды.

Қазіргі таңда ҚР пайдалы қазылымдарды 
өндіру біртіндеп қалпына келтіріліп, 
мұнай өндіру, тау-кен өнеркәсібі тау-кен 

техникасы қарқынды даму үстінде. Пайдалы 
қазылымдар өнеркәсіптің, тасымал көліктің, 
ауыл шаруашылығының, құрылыстың 
таптырмайтын шикізаты болып саналады. 
Сондықтан да Тау-кен ісі дүниежүз. 
экономикада өнеркәсіп өндірісінің ең 
маңызды салаларының бірі болып саналады.

Қазақстанның кен ресурстары - 
Қазақстан кен байлықтарының қоры, 
елдің даму стратегиясын анықтайтын 
негізгі факторлардың бірі. Қазақстан кен 
байлықтарының қоры мен әр алуандығы 
жағынан Жер шарындағы бай аймақтардың 
бірі. Минералдық шикізат қорлары 
Қазақстанның ұлттық экономикасының 
тұрақты дамуы мен қауіпсіздігінің маңызды 
кепілі. Қуатты минералдық шикізат 
базасының қазіргі жай-күйі республиканы 
шет елдердің кен қазбаларына тәуелділіктен 
толық арылтып, Қазақстанның дүниежүзілік 
рынокқа минералдық шикізат қорлары 
мен оның өңделген өнімдерін шығаруына 
мүмкіндік берді.

Еліміздің жер қойнауынан Менделеев 
кестесіндегі 105 элементтің, оның 70-інің  
аумағында мол қоры барланған және 60-тан 
астамы өндіріледі.

Мемлекет басшысы Қасым Жомарт 
Тоқаев халыққа Жолдауында еліміздің 
өнеркәсіптік әлеуетін ашу, оның ішінде 
стратегиялық маңызды өндірістерді, негізгі 
экспорттық басымдықтарды айқындау, 
сондай-ақ өнеркәсіпті қолдау шараларын 
шынайы істермен толықтыру жөнінде нақты 
тапсырмалар берді.

Сонымен қатар, тау-кен өнеркәсібінде 
авариялар мен инциденттерді алдын алу, 
адам шығынын болдырмау мақсатында 
өнеркәсіптік қауіпсіздікті сақтауды басты 
назарда ұстау қажет.

Е.ЖАРАСОВ,
 ҚР ТЖМ Өнеркәсіптік 
қауіпсіздік Комитетінің 

Қызылорда облысы бойынша 
департаментінің бас маманы 

Мемлекет басшысы Қасым-
Жомарт Тоқаев ислам әлемі үшін 
қасиетті мекен – Мекке қаласында 
ұмра немесе кіші қажылығын өтеді.

Президент Қағбаның ішіне кіру мәртебесіне 
ие болды. Оның есігі ерекше жағдайларда және 
аса сыйлы қонақтарға ғана ашылады. Бұл Сауд 
Арабиясы басшылығының Қазақстан Президентіне 
көрсеткен зор құрметін білдіреді.

ПРЕЗИДЕНТ ҰМРА ҚАЖЫЛЫҒЫН ӨТЕДІ

КӘСІПКЕРЛІК НЕГІЗДЕРІНЕ 
ОҚЫТУ ОНЛАЙН 
ЖҮЗЕГЕ АСЫРЫЛУДА

Үстіміздегі жылдың 25 шілдесінен бастап 
«Бастау Бизнес» жобасы шеңберінде кәсіпкерлік 
негіздеріне оқыту жаңа форматта онлайн түрде 
қолжетімді болды. Өз ісін бастауды жоспарлап 
отырған қазақстандықтар енді Skills.enbek.kz 
платформасы арқылы онлайн режимде бизнес 
жүргізу үшін базалық білім мен дағдыларды ала 
алады.
«Бастау Бизнес» жобасы «2021-2025 жылдарға арналған кәсіпкерлікті 

дамыту жөніндегі ұлттық жоба» арқылы азаматтардың бизнес-
бастамаларын қолдаудың мемлекеттік шаралар кешені шеңберінде іске 
асырылады.

Оқу курсына жазылу үшін Business.enbek.kz порталда тіркелу, оқыту 
шарттарына сәйкестігіне автоматты тексеруден өту қажет. Шарттарға 
сәйкес болған жағдайда қатысушы Skills.enbek.kz платформаға өтіп, оқуға 
кірісе алады.

«Бастау Бизнес» жобасы аясында кәсіпкерлік негіздеріне оқыту» 
онлайн курсының қатысушылары бола алады:

1) жұмыссыздар (жұмыссыздық мәртебесі болуы тиіс);
2) ісін жаңа бастаған және жұмыс істеп тұрған кәсіпкерлер;
3) зейнеткерлік жасқа жетпей жұмыстан қысқартылатын қызметкерлер;
4) жеке кәсіпкер ретінде тіркелмей кіріс алу мақсатында тауарларды 

өндіру (өткізу), жұмыстарды орындау және қызметтерді көрсету жөніндегі 
қызметті дербес жүзеге асыратын тұлғалар және (немесе) жұмыс істемейтін 
жеке кәсіпкерлер;

5) отбасылық кәсіпкерлікте ақы төленбейтін қызметті дербес жүзеге 
асыратын тұлғалар;

6) табысы ең төменгі күнкөріс деңгейінен төмен, сату (айырбастау) 
үшін жеке қосалқы шаруашылықта өнім өндіру жөніндегі қызметті дербес 
жүзеге асыратын тұлғалар;

7) табыстары ең төменгі күнкөріс деңгейінен төмен өндірістік 
кооперативтердің мүшелері.

Оқыту 14 күнтізбелік күннен аспайды. Әр қатысушы курсты жеке-жеке 
меңгерумен айналысады. Оқу толығымен тегін.

Оқыту келесі кезеңдерден тұрады:
– бірнеше модуль бойынша онлайн оқыту курсы;
– қорытынды тестілеу;
– оқудан өткені туралы сертификат алу.
Оқу барысында пайдаланушы бірнеше сабақтардан тұратын 12 

модульден өтуі керек. Әрбір модуль аяқталған соң аралық тестілеу 
өткізіледі. Келесі оқу модуліне өту үшін қатысушы тестілеуді тапсыру 
кезінде дұрыс жауаптардың кемінде 70%-ын жинауы керек. Аралық 
тестілеуден өту әрекеттерінің саны шектелмейді.

«Бастау Бизнес» жобасы бойынша кәсіпкерлік негіздеріне оқыту» 
онлайн курсы егер қатысушы қорытынды тестілеуді тапсыру кезінде дұрыс 
жауаптардың 70% – дан астамын жинаған жағдайда өтті деп есептеледі. 
Дұрыс жауаптардың 70%-ынан төмен жинаған қатысушыға қорытынды 
тестілеуден 2 рет қайта өту мүмкіндігі беріледі.

Оқыту қорытындысы бойынша қатысушы бірегей нөмірі бар 
электрондық сертификат алады. «Бастау Бизнес» жобасы бойынша 
кәсіпкерлік негіздеріне оқыту туралы сертификаттың қолданылу мерзімі 
3 жылды құрайды.

«Өнер сарайы» мен «Неке сарайы» салынады
Қызылорда облысында жыл сайын экономикалық және демографиялық 

өсім қарқынды дамып, еңбекке белсенді халық саны артып келеді. Бұл 
өз кезегінде қоғамдық, әлеуметтік және мәдени-көпшілік шараларда 
белсенділік танытатын ортаның да ұлғаюына оң ықпалы зор.

Бүгінде облыс орталығында сыйымдылығы жағынан ең үлкен 600 
орындық Н.Бекежанов атындағы қазақ-музыкалық академиялық драма 
театры аймақ халқына қызмет етіп келеді. Дегенмен аймақ халқы саныны 
өсімінің оң динамикасына байланысты өңірдегі мәдениет үйлері мен өнер 
ордаларындағы үлкен сыйымдылықтағы көрермендерге арналған орын 
жеткіліксіздігінің туындағанына біршама уақыт болды.

Осы жағдайды ескере келе, аймақ басшысы Н.Нәлібаев облыс 
орталығынан заманауи үлгідегі бірнеше әлеуметтік ғимарат салу туралы 
бастама көтергенболатын.

Соның бірі – «Өнер сарайы».Аймақ басшысының тапсырмасы 
негізінде Сұлтан Бейбарыс көшесінің бойынан салынатын ғимаратқа 2,0 
гектар жер көлемі белгіленген. Халық игілігіне пайдалануға берілетін 
нысан 1000 орындық көпфункционалды кешен ретінде ашылады. Яғни, 
онда мәдениет саласының симфониялық, эстрадалық және ұлттық өнер 
бағытындағы концерттік бағдарламалар мен түрлі форматтағы қоғамдық 
іс-шаралар да өткізіледі.

Сондай-ақ, қаламызда неке қиюды жоспарлаған жандар ескі ғимаратта 
орналасқан азаматтық хал актілерін тіркеу мекемесіне жүгінетін. Жас 
жұбайлар үшін ең маңызды және тарихи салтанатты рәсім ұйымдастыратын 
кабинетімен жабдықталмаған ғимаратқа қатысты тұрғындар мен жаңа 
өмірге бірге қадам басуға келген жастар тарапынан да ұсыныстар жиі 
айтылып келді.

Осыны ескерген аймақ басшысы «Неке сарайы» салтанатты ғимаратын 
салу туралы тапсырма берді.Аталмыш әлеуметтік нысанның бой көтеруі 
аймақтың құрылыс-индустриялық сәулетін арттырумен қатар отбасылық-
демографиялық саясатты жүзеге асыруға үлес қосуға талаптанған 
жастардың өміріндегі ең маңызды сәттерін әсерлі етуге зор мүмкіндік 
сыйлайды.

Айта кетейік, заманауи үлгіде салынатан ғимараттың жалпы ауданы 
2100 шаршы метрді құрайды.Бүгінде құрылыс жұмыстарын жүргізуші 
мердігерді анықтауға мемлекеттік сатып алу конкурсы жарияланған. 
Әлеуметтік нысан пайдалануға берілген соң мұнда облыс тұрғындарына 
АХАТ қызметімен қатар отбасы құндылықтарын дәріптейтін әлеуметтік-
мәдени іс-шаралар да жүргізіледі деп күтілуде.Айта кету керек, бұл 
нысандардың жобалық-сметалық құжаттамасы демеушілер есебінен 
әзірленуде.

ІНДЕТПЕН 
КҮРЕС – 
МІНДЕТ
Сыбайлас жемқорлық  әлемнің  кез келген 

елінде оның саяси дамуына байланыссыз, оның 
ішінде Қазақстанда да әлеуметтік құбылыс ретінде 
өмірін жалғастырып келеді. Осы аталған салада 
Заңның мақсаты - азаматтардың құқықтары 
мен бостандықтарын қорғауға, сыбайлас 
жемқорлықтардан туындайтын қауіп қатерден 
республиканың ұлттық қауіпсіздігін қамтамасыз етуге, 
құқық бұзушылықтың алдын алуға бағытталған. 
Жемқорлық - мемлекеттің, қоғамның дамуына 
тежеу болатын, болашағына кесірін тигізетін індет. 
Сыбайлас жемқорлықтың ерекше белгісі - ол 
қылмыс субъектілерінің өз қызмет бабын, құқықтық 
мәртебесін және қызмет мүддесіне қайшы әрі 
құқық пен ар-ожданның қалыптасқан нормаларына 
қайшы орналасқан лауазымның беделін пайдалану 
жолымен істелінеді. Онымен күрес әрбір азамат үшін 
ортақ парыз. Аталмыш заңсыздықпен күресу әрбір 
мемлекеттік орган басшыларының, ел азаматтарының 
міндеті екендігі атап көрсетілген.

Қоғамның барлық саласына еніп бара жатқан, 
оған батыл тосқауыл қойып, зардаптарын жою және 
мүдделерді жауапқа тарту бүгінгі күннің ең басты 
міндеттерінің бірі. Осындай келеңсіз құбылыстармен 
үздіксіз күрес жүргізу тек сот, құқық қорғау немесе 
мемлекеттік органдардың ғана емес, барлық ұлтжанды 
азаматтардың парызы деп ұғынған жөн. 

Мемлекет басшысы Қасым-Жомарт Тоқаев 
«Біз ұлттық экономиканың ашықтығына, келісім-
шарттарға қол сұғылмайтынына, зияткерлік меншік 
құқығы сақталатынына және жемқорлықпен аяусыз 
күрес жалғаса беретініне кепілдік береміз», - деді. 
Себебі, сыбайлас жемқорлық қоғамның бақытты 
болашағын тежейді, елдің халықаралық беделіне 
көлеңке түсіреді, жұртшылықтың заң мен әділдікке, 
билікке деген сеніміне сызат түсіреді. 

Сонымен қатар Президент «Сындарлы қоғамдық 
диалог – Қазақстанның тұрақтылығы мен өркендеуінің 
негізі» атты Қазақстан халқына Жолдауында 
«Сыбайлас жемқорлықпен жан-жақты күресу мәселесі 
күн тәртібінен түскен жоқ. Орталық және жергілікті 
органдардың нормативтік құқықтық актілеріне 
сыбайлас жемқорлыққа қарсы сараптама жүргізу 
ісін қайта қалпына келтіру қажет. Бұған сарапшылар 
мен қоғам өкілдері де атсалысуы тиіс. Сыбайлас 
жемқорлыққа қатысты қылмыс жасалған мекеменің 
бірінші басшысының жауапкершілігін заңнамалық 
және нормативтік тұрғыдан нақты белгілеу керек, 
сондай-ақ, заңсыз және арандатушылық әрекеттерге 
барғаны үшін сыбайлас жемқорлыққа қарсы іс-қимыл 
органдарының қызметкерлерін қатаң жазалау керек», 
– деді.

Құлқынның  қамын ойлағандардың теріс әрекеті 
кері әсерін тигізбеуі үшін сыбайлас жемқорлыққа 
қарсы бірлесе, ымырасыз күрескеніміз дұрыс.

Сыбайлас жемқорлыққа бой алдырмау, түптеп 
келгенде, әркімнің ар-ожданы, ерік-жігеріне де 
байланысты екенін естен шығармаған жөн.

Н.ЖАХУДАЕВ, 
Қызылорда облысының қылмыстық істер 

жөніндегі мамандандырылған ауданаралық 
сотының жетекші маман сот приставы 

«Бизнеске арналған үкімет» ғимаратының 
ашық алаңында қала әкімі Асылбек Шаменов 
кәсіпкерлерді салалық мәселелері бойынша 
қабылдайды. Уақыты: 29 шілде күні сағат 
10:00. Мемлекеттік меншікке 160 жер учаскесі 
қайтарылды 

Қызылорда облысында жыл басынан 
бері 63 мың гектарға жуық бос жатқан ауыл 
шаруашылығы мақсатындағы жерлер анықталды. 
Қазіргі уақытта мемлекеттік меншікке 160 жер 
учаскесі қайтарылды. Бұл шамамен 45 мың 
гектар. Қалғандары бойынша жұмыс жыл 
соңына дейін жалғасады. Сонымен қатар елді 

мекендерге жақын аймақта жайылымдық жерлер 
мен шабындықтар жетіспейді. Бос жайылымдар 
мемлекет меншігіне қайтарылғаннан кейін олар 
біртіндеп айналымға енгізіледі.

«Электронды цифрлық геопортал жүйесі 
бар. Сол бойынша жұмыстар жүргізіледі, 
мемлекет меншігіне қайтару бойынша. Облыста 
агроқұрылымдық жер учаскелеріне жалпы 
көлемі 2 мың 905 гектардан аса жер учаскелері 
табысталды. 5637 шаруа қожалыққа», – деді 
облыстық ауыл шаруашылығы және жер 
қатынастары басқармасының бас маманы 
Нұрсұлтан Ақылбеков.

ҚАЛА ӘКІМІ КӘСІПКЕРЛЕРДІ ҚАБЫЛДАЙДЫ

Қазақстан Республикасы Президентінің 
жанындағы Әйелдер істері және отбасылық-
демографиялық саясат жөніндегі ұлттық 
комиссияның ата-аналарға арналған үндеуі 
жарияланды.

Құрметті ата-аналар! Балалар – 
әрқайсымыздың өміріміздегі ең қымбат 
байлығымыз. Бұл ешқандай түсіндіруді қажет 
етпейтін аксиома. Сондықтан, Президент 
жанындағы Әйелдер істері және отбасылық-
демографиялық саясат жөніндегі ұлттық 
комиссия сіздерден жас балаларды қараусыз және 
олардың денсаулығы мен өміріне қауіп төндіретін 
жағдайларда қалдырмауды сұрайды. 

Соңғы кездері жазатайым оқиғалар мен 
қылмыстардың салдарынан қаза тапқан және 
зардап шеккен балалар туралы жаңалықтар 
көбеюде. Әрбір факт – үлкен қасірет, біз олардың 
алдын ала аламыз, алдын алуымыз керек және 
алдын алуға міндеттіміз. 

Өз кезегінде Ұлттық комиссия ата-аналар 
үшін өз балаларын тәрбиелеумен көбірек 
айналысуға, жауапты ата-ана мәдениетін 
ілгерілетуге, сондай-ақ балалардың өмірі 
мен денсаулығына жауапты құрылымдардың 
қызметіне қоғамдық бақылауды қамтамасыз етуге 
мүмкіндік беретін құқықтық ортаны дамыту 
жөнінде шаралар қабылдауға ниетті. 

Қазір демалыс, белсенді демалу, оның ішінде 
су маңында демалу кезеңіне сәйкес келетін 
дәстүрлі жазғы демалыс уақыты. Оның үстіне 
бұл күндері көшеде күн ыстық, соның кесірінен 
көпқабатты пәтерлердің терезелерін ашық 
қалдырушылар көп. Бұған қоса, еліміздің түкпір-
түкпірінде мыңдаған бала күндізгі уақытта 
өздерімен-өздері қалып қояды. 

Балаларыңызды қауіпті жағдайда 
қалдырмаңыздар! Сергек және жауапты 
болыңыздар! Балаларыңыздың қауіпсіздігі 
сіздерге байланысты!

АТА-АНАЛАРҒА ҮНДЕУ 

Тау-кен өнеркәсібі жайлы не білеміз?
Тау-кен өнеркәсібі (кен өндіру өнеркәсібі) пайдалы 

қазындылар кен орнын барлау мен оларды жер 
қойнауынан қазып шығарып, байытумен шұғылданатын 
өндіріс саласы болып табылады. Қатты пайдалы 
қазбаларды өндіру екі тәсілмен өндіріледі ашық кен өндіру 
- жер қойнауындағы қатты пайдалы қазындыларды жер 
бетіндегі ашық тау-кен қазбалары арқылы алу тәсілі 
бойынша және жерасты қатты тау жыныстарын өндіру 
тәсілі.

Мемлекет басшысы 
Қасым-Жомарт Тоқаев 
Қос Киенің сақшысы 
– Сауд Арабиясының 
Королі Салман бен 
Әбделазиз Әл Саудтың 
шақыруымен Джидда 
қаласына ресми 
сапармен келді. 
Қазақстан Президентін 
әуежайда Корольдің 
кеңесшісі әрі Мекке 
провинциясының 
губернаторы 
Фейсал Халид бен 
Әбделазиз, сондай-
ақ  Сауд Арабиясы 
Корольдігінің Қоршаған 
ортаны қорғау, су 
ресурстары және ауыл 
шаруашылығы министрі 
Абдурахман Әл-Фадли 
қарсы алды. Содан кейін 
Президент ресми кездесу 
өткізу үшін Корольдің 
«Қаср Ас-Салам» 
сарайына барды.

Құрмет қарауылының бастығы 
екі ел басшыларына рапорт берді. 
Қазақстан мен Сауд Арабиясының 
әнұрандары шырқалғаннан кейін 
Қасым-Жомарт Тоқаев пен Тақ 
мұрагері Мұхаммед бен Салман 
бен Әбделазиз Әл Саудқа ресми 

делегациялардың мүшелері 
таныстырылды. Бұдан кейін 
Мемлекет басшысы мен Тақ мұрагері 
келіссөз жүргізді.

Қасым-Жомарт Тоқаев Мұхаммед 
бен Салман бен Әбделазиз Әл 
Саудқа ілтипат білдіріп, шақырғаны 
және қонақжайлық көрсеткені үшін 
Сауд Арабиясының Королі мен Тақ 
мұрагеріне алғыс айтты. Қазақстан 
Президентінің айтуынша, Мемлекет 
басшысы ретінде Сауд Арабиясына 
алғаш рет келгендіктен, бұл сапардың 
маңызы зор. 

Қасым-Жомарт Тоқаев Сауд 
Арабиясы Қазақстанның басты 
стратегиялық серіктестерінің бірі 
екенін атап өтті.

– Сауд Арабиясы – Қазақстан-
ның тәуелсіздігін бірінші болып 
мойындаған елдердің бірі. 

Осы кезеңде түрлі бағыттағы 
ынтымақтастығымыз нығая түсті. 
Қазір қазақ-сауд қатынастары 
жоғары деңгейде. Дегенмен, екі 
ел арасындағы ынтымақтастыққа 
тың серпін беретін кез келді. Бұл – 
елдеріміздің мүддесіне сай келетін 
ортақ шешім. Біздің өзара тиімді 
байланыстарымыз нығая береді 
деп сенемін, – деді Мемлекет 
басшысы. Келіссөз барысында сауда-
экономикалық және инвестициялық 
ынтымақтастық мәселелері 
талқыланды. Қазақстан Сауд 
инвесторлары үшін өзара мүддені 
көздейтін түрлі перспективті салалар 
бойынша ерекше шарттар мен кең 
көлемде артықшылықтар ұсынуға 
дайын.

Тараптар өзара тауар айналымын 
едәуір арттыруға ниетті екенін және 

жуық арада екі ел үкіметтерінің 
бұл бағыттағы жұмыстарды 
жандандыратынын нақтылады. 
Мұхаммед бен Салман бен Әбделазиз 
Әл Сауд елдеріміз арасындағы 
қатынастар деңгейі жақсы екенін 
атап өтіп, оны әрі қарай нығайтып, 
дамыту үшін мүмкіндіктер мол екенін 
айтты. Сондай-ақ бұл бағыттағы 
жұмыстарды жандандыру қажет 
екеніне тоқталды. Оның айтуынша, 
бұл ретте Қазақстан мен Сауд 
Арабиясының бизнесмендерін 
біріктіретін Іскерлік кеңестің рөлі 
зор болмақ.

Тақ мұрагері  Мемлекет 
басшысының ресми сапары 
аясында өтетін Инвестициялық 
дөңгелек үстелге Корольдіктің 
ірі компанияларының өкілдері 
қатысатынын жеткізді.

Оның айтуынша, қазіргі жағдайда 
Сауд Арабиясының Мемлекеттік 
инвестициялық қоры үйлестіретін 
бірқатар жоба бойынша бірлескен 
жұмыс маңызды саналады.

Атап айтқанда, Мұхаммед 
бен Салман бен Әбделазиз Әл 
Сауд Корольдіктің компаниялары 
Қазақстанның аграрлық саласына 
инвестиция салуға қызығушылық 
танытып отыр. Оның пікірінше, 
бұл бағыт жаһандық азық-түлік 
дағдарысы жағдайында аса өзекті 
бола түседі.

Қасым-Жомарт Тоқаев Тақ 
мұрагерін Қазақстанға мемлекеттік 
сапармен келуге шақырды. Мұхаммед 
бен Салман бұл шақыруды қуана 
қабылдайтынын айтып, қол 
жеткізілген уағдаластықтарды 
жүзеге асырудың нақты нәтижелерін 
талқылау үшін Қазақстанға сапармен 
келуге дайын екенін жеткізді.

Қазақстан Президенті мен Сауд Арабиясының 
Тақ мұрагері келіссөз жүргізді

МЕДИА

Атаулы әлеуметтік  көмек 
2001 жылдың 24 желтоқсанында 
«Мемлекеттiк атаулы әлеуметтiк көмек 
туралы» Қазақстан Республикасы Заңы 
шыққаннан кейін беріліп келеді. Бұл 
елімізге нарықтың келуіне байланысты 
90-шы жылдардағы экономикалық 
дағдарыстан мелтектеп енді шығып келе 
жатқан уақыт болатын. Қалада өндірістік 
кәсіпорындар, орта және шағын бизнес 
енді ғана тәй-тәй басып келе жатқан 
шақ еді. Ал арбасы сынып, өгізі өлген 
ауыл шаруашылығының жағдайы тіпті 
нашар болатын. Қалада да, ауылда да 
жұмыссыздық саны артып, күнкөріс 
қамымен ала дорбасын арқалып, ел 
кезіп сауда жасап, нәпақасын тапқандар 
әлі күнге есімізде. Міне, сол қым-қуыт 
уақытта осы атаулы әлеуметтік көмектің 
қажеттілігі білінген еді. Алғашында 
бұл көмекті жұмыссыз, бала-шағасы 
нәпақасыз қалған екінің бірі алды. Содан 
көп уақыт өтпей-ақ, атаулы әлеуметтік 
көмектің адамдарды масылдыққа 
итермелейтіні жөнінде пікірлер жиі  
айтыла бастады. Сондықтан да уақыт өте 
келе жұмыспен қамту және әлеуметтік 
бағдарламалар бөлімі мамандары 
тұрғындардың әкелген құжаттарын 
ықтиятты зерттеп, тексеріп, шын мәнінде 
күнкөрісі төмендеп кеткен отбасына 
атаулы әлеуметтік көмек тағайындай 
бастады.

Мемлекеттік атаулы әлеуметтік 
көмек - бұл шартсыз және шартты 
ақшалай көмек түрінде облыстарда, 
республикалық маңызы бар қалаларда, 
астанада белгіленген айлық табысы 
кедейлік шегінен төмен жеке тұлғаларға  
мемлекет тарапынан ақшалай нысандағы 
төлем.

ШАРТСЫЗ 
АҚШАЛАЙ КӨМЕК 
КЕЛЕСІ ТҰЛҒАЛАРҒА 
КӨРСЕТІЛЕДІ?

1) Жұмыспен қамтуға жәрдемдесу 
іс-шараларына қатысуға мүмкіндіктері 
шектеулі жалғыз басты және (немесе) 
жалғыз тұратын аз қамтылған тұлғаларға 
төмендегі себептер бойынша:

• зейнеткерлік жасқа толуына;
• бірінші немесе екінші топтағы 

мүгедектігіне;
• екі айдан астам еңбекке уақытша 

қабілетсіздік мерзімі белгіленуі мүмкін 
ауруының болуына байланысты.

2) құрамында еңбекке қабілетті 
адамдары жоқ немесе 

Барлық еңбекке жарамды отбасы 
мүшелері бірінші немесе екінші 
топтағы мүгедектер болып табылатын 
және (немесе) екі айдан астам уақытша 
еңбекке жарамсыздық мерзімі белгіленуі 
мүмкін аурулары бар, және (немесе) 
келесілерге күтім жасауды жүзеге 
асыратын аз қамтылған отбасыларға:

• үш жасқа дейінгі балаға;
• мүгедек балаға;
• бірінші немесе екінші топтағы 

мүгедекке;
• қарттар;
• бөгде адамның күтімі және көмегіне 

мұқтаж.
Жалғыз басты және/немесе жалғыз 

тұратын аз қамтылған тұлғаларға, 
сондай-ақ құрамында еңбекке жарамды 
мүшесі (мүшелері) бар аз қамтылған 
отбасыларға, оның ішінде "Салық 
және бюджетке төленетін басқа да 
міндетті төлемдер туралы" Қазақстан 
Республикасы Кодексінің (Салық 
кодексі) 774-бабына сәйкес бірыңғай 
жиынтық төлемді төлеушілер болып 
табылатын жеке тұлғаларға ол (олар) 
жұмыспен қамтуға жәрдемдесу және 
(немесе) қажет болған кезде әлеуметтік 
бейімдеу шараларына қатысқан жағдайда 
көрсетіледі.

КІМГЕ АТАУЛЫ 
ӘЛЕУМЕТТІК 
КӨМЕК 
ТАҒАЙЫНДАЛАДЫ?

ҚР-да атаулы әлеуметтік көмекті 
жан басына шаққандағы орташа табысы 
кедейлік шегінен аспайтын келесі 
санаттағы тұлғалар ала алады:

• ҚР азаматтары;
• оралмандар;
• босқындар;
• шетелдіктер;
• ҚР-да тұрақты тұратын азаматтығы 

жоқ тұлғалар.
Кедейлік шегі - бұл атаулы әлеуметтік 

көмектің мөлшерін анықтау үшін 
критерий ретінде белгіленетін бір 
адамның ең төменгі қажеттіліктерін 
қанағаттандыру үшін қажетті 
табыстардың шегі.

КІМ ӘЛЕУМЕТТІК 
АТАУЛЫ КӨМЕК АЛА 
АЛМАЙДЫ?

ҚР «Мемлекеттік әлеуметтік 
атаулы көмек туралы» заңына сәйкес 
төмендегілердің әлеуметтік атаулы көмек 
алуға құқығы жоқ:

• табысы аз болып табылмайтын 
адамдарға (отбасыларға);

• еңбекке қабілетті мүшесі жұмыспен 
қамтуға жәрдемдесу шараларына 
қатысудан бас тартқан отбасыға 
– жұмыспен қамтуға жәрдемдесу 
шараларына қатысудан бас тартқан 

күннен бастап 6 ай бойы;
• алушының кінәсі бойынша бұрын 

жасалған әлеуметтік келісімшарт 
бұзылған және (немесе) әлеуметтік 
келісімшартта көзделген міндеттемелер 
орындалмаған жағдайларда, адамға 
(отбасыға) – атаулы әлеуметтік 
көмекті тағайындауға өтініш жасаудың 
алдындағы 6 ай бойы;

• атаулы әлеуметтік көмек тағайындау 
үшін көрінеу жалған мәліметтер және 
(немесе) анық емес құжаттар берген 
адамдарға (отбасыларға) – оларды 
ұсынған күннен бастап 6 ай бойы;

• материалдық жағдайын зерттеп-
қарау нәтижелері бойынша дайындалған 
учаскелік комиссияның қорытындысына 
сәйкес атаулы әлеуметтік көмек беруге 
мұқтаж емес адамдарға (отбасыларға) 
тағайындалмайды.

АТАУЛЫ ӘЛЕУМЕТТІК 
КӨМЕК МӨЛШЕРІ

«Мемлекеттік әлеуметтік атаулы 
көмек туралы» заңына сәйкес бір адамға 
немесе отбасына атаулы әлеуметтік 
көмек мөлшерін отбасының әрбір мүшесі 
есебінен орташа жан басына шаққандағы 
табыс және облыстарда белгіліенген 
кедейлік шегі арасындағы айырмасы 
түрінде уәкілетті орган есептейді. 
Отбасының құрамы және табыстар 
өзгерген жағдайда тағайындалған атаулы 
әлеуметтік көмектің мөлшері қайтадан 
есептеледі. Ал өтініш беруші 10 жұмыс 
күні ішінде уәкілетті органға атаулы 
әлеуметтік көмектің мөлшерін өзгерту 
үшін негіз болуы мүмкін мән-жайлар 
туралы хабарлауға міндетті.

ЖАН БАСЫНА 
ШАҚҚАНДАҒЫ 
ОРТАША ТАБЫС ҚАЛАЙ 
ЕСЕПТЕЛЕДІ?

Атаулы әлеуметтік көмекті алуға 
үміткер тұлғаның жиынтық табысын 
анықтау атаулы әлеуметтік көмек алуға 
өтініш жасалған кезде ұсынылатын 
құжаттардың және мемлекеттік 
органдардың ақпараттық жүйелерінен 
алынған мәліметтердің негізінде 
жүргізіледі.

Отбасының жиынтық табысына 
белгіленген уақыт кезеңі ішінде ақшалай 
немесе заттай нысанда алынған тұрғын 
үй көмегі мен атаулы әлеуметтік 
көмегінен, сондай-ақ жұмыспен қамтуға 
жәрдемдесудің белсенді іс-шараларына 
қатысу шеңберінде мемлекеттік қолдау 
іс-шараларынан басқа табыстың 
барлық түрлері қосылады. Әкімдіктер 
өңірлердің ерекшеліктерін ескере 
отырып келесілерді кіріс бермейді деп 
айқындауға құқылы: үй малы, құсы, жер 
учаскесі.

Жан басына шаққандағы орташа 
табыс әлеуметтік көмек тағайындау үшін 
өтінішті берген тоқсанның алдындағы 
тоқсанда алынған жиынтық табысты 
отбасы мүшелерінің санына және үш 
айға бөлу арқылы есептеледі.

5 768 ОТБАСЫ 
АТАУЛЫ ӘЛЕУМЕТТІК 
КӨМЕК АЛДЫ

«Бақытты Отбасы» мекемесіндегі 
мамандардың айтуынша 2022 жылдың 2 
тоқсанның қорытындысы бойынша, қала 
тұрғындарының ішінде 5 985 отбасыдан 
мемлекеттік атаулы әлеуметтік көмек 
тағайындау үшін өтінім қабылданған. 
Тиісті заңнамалық талаптарға сәйкес 
жалпы өтінім білдірген отбасылардың 
ішіндегі 222 отбасыға атаулы әлеуметтік 
көмек тағайындаудан бас тартылған. 
Қалған 5768 отбасыға бекітілген 
мерзімнің ішінде тиесілі қаражаттары 
жеке шоттарына аударылуда. 
Қаламыздағы көпбалалы аналардың бірі 
Гүлжамал Сайынның  айтуы бойынша 
бұл  көмек түріне қосымша АСП 
пакеттері де беріледі  екен.  

-Осыдан 3-4 жылдан бері атаулы 
көмекті алып келе жатырмын. Өзім 
үйдемін. Балаларым кішкентай 
болғасын жұмыс жасамаймын. Ай сайын 
мемлекеттен төлетін жәрдемақының 
маған тиер көмегі көп. Балаларымның 
тамағы, киімі бәрі осы жәрдемақының 
түсуіне байланысты алынады, – дейді 
қала тұрғыны.

Бір жастан бастап 18 жасқа дейін 
төленетін жәрдемақыны алатын ананың 
бірі Айгүл  Бердібекқызы бала күтіміне 
байланысты  жұмыссыз.  Бірін сабаққа 
жіберсе, енді бірін оқудан  күтіп алып, 
күнделікті күтімін жасайды. Балаларына 
төленетін жәрдемақыға үш ай сайын 
құжаттарын тапсырып, мемлекеттен 
берілетін көмекке қол жеткізіп отыр. 

Жәрдемақыдан бөлек осы АСП  
алатын аналарға азық-түлік пен 
балаларға арналған химиялық заттарды 
да алады. Мысалы сабын, кір жуатын 
ұнтақ,  тіс пастасын, азық-түліктен 
күнбағыс майы,  ұн өнімдерін, оның 

ішінде рожки, макарон өнімдерін, 
балаларға арналған күріш жармалары, 
қарақұмық, сүт  тағысын тағыларын 
алып келеді. Бұл да болса көпбалалы 
аналарға үлкен көмек.

ЕҢ ТӨМЕНГІ 
КҮНКӨРІС ДЕҢГЕЙІ 
ЖӘНЕ КЕДЕЙЛІК ШЕГІ

Атаулы әлеуметтік көмек әрбір 
отбасы мүшесінің табысы ең төменгі 
күнкөріс деңгейінің 70 пайызынан 
төмен адамдарға тағайындалады. 2021 
жылы Қазақстанда ең төменгі күнкөріс 
деңгейі 34 302 теңге болса, 2022 жылы 
ол 36 018 теңгені құрайды. Сондықтан 
кедейлік шегі 2021 жылы 24 011 теңге 
болса, 2022 жылы бір адамға айына 25 
212 теңге төленеді. Егер 2022 жылы 
отбасы табысы бір адамға шаққанда 
айына 25 212 теңгеден аз болса, онда 
мұндай отбасы осы отбасының барлық 
мүшесі үшін атаулы әлеуметтік көмек 
алуға өтініш бере алады. Отбасының 
орташа табысын есептеу кезінде мүгедек 
балаларға берілетін жәрдемақы есепке 
алынбайды.

ҚАЗАҚСТАНДАҒЫ 
АӘК КӨЛЕМІ

Атаулы әлеуметтік көмек көлемін әр 
адамға қатысты жеке есептейді. АӘК 
мөлшері кедейлік шегі мен отбасының 
жан басына шаққандағы орташа табысы 
арасындағы айырмашылықты құрайды, 
яғни 25212 теңгеден отбасының бір 
адамға шаққандағы орташа табысын 
шегеру қажет. Егер отбасы аз да болса 
атаулы әлеуметтік көмек алса, онда 
бұл отбасының балалары үшін еңбек 
министрлігінен (егер балалар 1-6 
жас аралығында болса) немесе білім 
министрлігінен (6 жастан 18 жасқа 
дейінгі балалар үшін) көмек беріледі.

АӘК АЛАТЫН 
ОТБАСЫНДАҒЫ 
1-6 ЖАС АРАЛЫҒЫНДАҒЫ 
БАЛАЛАРҒА НЕ ТИЕСІЛІ

Мұндай балаларға ай сайын азық-
түлік және гигиеналық заттар жинағы 
беріледі. Онымен еңбек және халықты 
әлеуметтік қорғау министрлігінің 
құрылымдары қамтамасыз етуге тиіс 
1 жастан 3 жасқа дейінгі балаларға 
арналған ай сайынғы азық-түлік 
жинағына мыналар кіреді:

• жеміс және (немесе) көкөніс 
гипоаллергенді езбесі – кемінде 1200 
грамм;

• балаларға арналған гипоаллергенді 
сәбилер ботқасы – кемінде 320 грамм;

• қаптамадағы жүгері жармасы – 
кемінде 400 грамм;

• қаптамадағы сұлы қауыздары – 
кемінде 800 грамм;

• балаларға арналған печенье – 
кемінде 180 грамм;

•  п а с т е р л е н г е н  н е м е с е 
ультрапастерленген сүт – кемінде екі 
литр.

3 жастан 6 жасқа дейінгі балаларға 
арналған ай сайынғы азық-түлік 
жинағына мыналар кіреді:

• пастерленген сүт – кемінде екі литр;
• қатты бидайдан дайындалған 

макарон, сұлы қауыздары, арпа жармасы, 
шағылған асбұршақ – барлығы кемінде 
800 грамм;

• ұнтақ жармасы – кемінде 700 грамм;
• қарақұмық немесе күріш жармасы 

– кемінде 1,6 кг;
• күнбағыс майы – кемінде 0,8 литр;
• гематоген – кемінде 240 грамм;
• құрамында бүтін астық дақылдар 

бар таңғы асқа арналған сүтке қосатын 
тағам – кемінде 250 грамм;

• балаларға арналған печенье – 
кемінде 400 грамм;

• таза бал – кемінде 200 грамм.
1 жастан 6 жасқа дейінгі 

балаларға арналған тұрмыстық химия 
құралдарының ай сайынғы жинағына 
тіс пастасы, тіс щеткасы, гипоаллергенді 
сабын, сусабын, жақпамай, кір сабын 
және кір жуғыш ұнтақ кіреді.

АӘК ҚАШАН БЕРІЛЕДІ

АӘК өтініш берген күнге қарамастан 
азамат жүгінген күннен бастап 
тағайындалады. Мысалы, егер өтініш 
20 қаңтарда немесе айдың соңғы күнінде 
жолданса, онда төлем бүкіл айға толық 
төленеді.

АӘК КІМГЕ 
БЕРІЛМЕУІ МҮМКІН

Атаулы әлеуметтік көмек жоғарыда 
айтып кеткеніміздей шартты және 
шартсыз ақшалай көмек түрінде 
тағайындалады. Шарты ақшалай 
көмек отбасында еңбекке жарамды 
адам болған жағдайда тағайындалады. 
Алты ай ішінде жұмысқа тұрудан 
бас тартқан жағдайда барлық отбасы 
мүшесіне атаулы әлеуметтік көмек 
беру тоқтатылады. Ол тұрмысы төмен 
отбасыға жатпайтын, көрінеу жалған 
ақпарат берген адамдарға, учаскелік 
комиссияға сәйкес атаулы әлеуметтік 
көмекке мұқтаж емес адамдарға 
тағайындалмайды. 

Атаулы әлеуметтік көмек – бұл кешенді көмек. Табысы аз отбасыларға, 
оның ішінде көпбалалы отбасыларға қаржылай көмек берумен ғана 
шектелмейді, жұмыспен қамтуға көмектесу жағы да қарастырылған. Соның 
ішінде ақшалай көмекке келер болсақ, оны алу үшін отбасының табысы 
ескеріледі. 

ШЫН МҰҚТАЖҒА 
МЕМЛЕКЕТТІҢ КӨМЕГІ 

ҮЛКЕН ДЕМЕУ

ТАҒЫЛЫМ

ГРЕКИЯ

Еуропа өрт пен 
құрғақшылықтан 
жапа шегіп жатыр
Ыстық ауа-райы жаңа өрттерді тудыруы 

мүмкін. Жүздеген адам қауіпті аймақтардан 
эвакуацияланды. Өрт сөндірушілер 
елдің шалғай аудандарында, Лесбостың 
оңтүстігіндегі Дадия ұлттық саябағында 
және Батыс Македония аймағындағы 
өртпен арпалысып жатыр. Табиғи апат 
болған аудандарға Үкімет мүшелері келді. 
«Әрі қарай біз өрттің оңтүстік-батыс шетіне 
барып, жұмыс нәтижесін бақылаймыз, өрттің 
таралуын тоқтата алатын мүмкіндіктерді 
қарастырамыз», - деді климат дағдарысы 
және азаматтық қорғаныс министрі Христос 
Стилианидис. Испанияның Тенерифе 
аралында бейсенбі күні болған үлкен өрттен 
кейін 600-ден астам адам эвакуацияланды. 
Испанияда соңғы жылдары өрт салдарынан 
140 гектардан астам табиғи көшеттер мен 
ауылшаруашылық алқаптары зардап 
шеккен. Аптап ыстық пен құрғақшылық 
салдарынан туындаған қауіпті жағдай 
Еуропаның оңтүстігінде ғана емес. 
Чехияның солтүстігінде, Дечин қаласының 
маңындағы табиғи паркінің аумағында 
да орман өрті шықты. Алдын ала мәлімет 
бойынша, бүкіл Еуропада өрттің шығуына 
адам факторы себеп болып отыр.

ҚЫТАЙ

Тау жынысы опырылып, 
тоғыз адам 
қайтыс болды
Қытайдың солтүстік-батысындағы 

Ганьсу провинциясында тау жынысының 
опырылуы салдарынан тоғыз адам қаза 
тапты. Жергілікті биліктің хабарлауынша, 
оқиға жергілікті уақыт бойынша сағат 
11:15 шамасында Байин қаласындағы 
Цзинтай уезінде болған. Апат салдарынан 
17 адам үйінді астында қалды, оның 
9-ы қаза тапты, 7-уі жарақат алды, 1 
адам із-түзсіз жоғалып кеткен. Іздестіру-
құтқару жұмыстары жалғасуда. Ганьсу 
провинциясы Тибет үстірті, Моңғолия 
және Сычуань провинциясы арасында 
орналасқан. Провинция арқылы Хуанхэ 
өзені ағып өтеді. Ганьсу - Қытайдағы жер 
сілкінісі ең қауіпті аймақтардың бірі. 1920 
жылы 16 желтоқсанда мұнда жер сілкінісі 
болып, салдарынан 200 мыңға жуық адам 
қаза тапты. 2010 жылы Ганьсуда көшкін 
болып, адам шығыны болған. Бұған дейін 
Қырғызстанда мұздықтың опырылғаны 
хабарланған болатын. Оқиға салдарынан екі 
адам жеңіл жарақат алды, қаза тапқандар 
жоқ.

БРЮССЕЛЬ

Джо Байденнің 
жеке дәрігері 
мәлімет таратты
АҚШ президентінің дәрігері Кевин 

О'Коннор Ақ үй басшысында COVID-19 
белгілері азайып бара жатқанын айтты. 
Және де ол Джо Байден коронавирустың 
BA.5 нұсқасымен ауырған болуы мүмкін 
деп санайды. АҚШ президентінің дәрігері 
мен оның командасы Джо Байденнің 
ауру белгілері азайғанын анықтады. Жеке 
дәрігер, доктор Кевин О'Коннордың соңғы 
мәлімдемесіне сәйкес, президент Джо 
Байденнің COVID-19 белгілері «Паксловид» 
препаратын қабылдағаннан кейін жақсара 
бастаған. «Қазір Джо Байденде тамақ 
ауруы, тұмау, жөтел мен дененің әлсіздігі 
бар», - деді дәрігер О'Коннор сенбідегі 
мәлімдемесінде. Алдын ала нәтижелер 
Джо Байденде вирустың BA.5 жаңа нұсқасы 
болуы мүмкін екенін көрсетеді. BA.5 
вирусы қазіргі уақытта АҚШ-тағы жаңа 
инфекциялардың 80% құрайды. Дәрігердің 
айтуынша, президенттің тамыр соғысы, қан 
қысымы, тыныс алу жиілігі, оттегі деңгейі 
қалыпты күйде. Ақ үйдің хабарлауынша, 
АҚШ президенті сынақтары теріс нәтиже 
бермейінше оқшауланып жұмыс істейтін 
болады.

БЕЙЖІҢ 

Вэнтянь зертханалық 
модулі Қытайдың ғарыш 
станциясымен түйісті
«Вэнтянь» бірінші зертханалық модулі 

Қытайдың орбиталық станциясының Тяньхэ 
базалық модулімен сәтті түйісті.  Бүкіл 
процесс шамамен 13 сағатқа созылды. 
Қытайдың басқарылатын ғарыштық ұшу 
бағдарламасы басқармасының мәліметінше, 
бұл - Қытайдың 20 тонналық екі ғарыш 
модулінің орбитада алғаш рет түйісуі. 2022 
жылдың қазан айында ғарышқа тағы бір 
зертханалық «Мэнтянь» модулі ұшырылады. 
Қытайдың Тяньгун ғарыш станциясының 
құрылысын аяқтап, оны пайдалануға беру 
осы жылдың соңына дейін жоспарланып 
отыр.

Әлемде

1959 жылы 25 тамызда Орталық 
партия комитеті мен Кеңес үкіметі, 
Қазақстан Орталық партия комитеті, 
Министрлер кеңесі «Қызылорда 
облысының экономикасы мен мәдениетін 
жақсарту туралы» қаулы қабылдады. 
Орта Азия мен Қазақстан бойынша 
Қызылорда қаласында «Сыр бойының 
сары орманы» атанған қамысты шикізат 
ретінде пайдаланып, халық игілігіне 
жұмсауды, одан картон, жібек, мал 
азығы, жем-шөптік ашытқы, тағы басқа 
халық шаруашылығына аса қажетті 
өнімдерді өндіру үшін алып құрылыс 
ЦКК – целлюлоза картон комбинатының 
құрылысы басталды.

Бұл құрылысқа «Бүкілодақтық 
екпінді комсомол-жастар құрылысы» 
деген айдар тағылды. Орталық партия 
комитеті тағайындаған директорлар 
Карпов, Васильев, Красавщиков, 
Анапиянов алғашқы жылдары еңбек 
етті. Одақтас республикалардан, ірі қағаз-
картон комбинаттарынан білімді-білікті 
мамандар, инженер-техниктер, шеберлер 
жіберілді. Директорлар ұйымдастыру, 
комбинаттың салынуы, жұмысшылармен 
қамтамасыз ету, олардың орналасуы, 
тұрмыс-тіршілігі, жағдайы, комбинаттың 
болашақ мамандарын дайындау, алғашқы 
өнімдерін шығару, тарату сияқты 
жұмыстармен айналысты.

1960 жылдан бастап комбинаттың 
негізгі нысандары құрылысы басталды. 
1959 жылдан теміржолдың екі жағында, 
қаланың көптеген жерінде тез салынатын 
барақ үйлер, жатақханалар, қамыс-шиден 
уақытша делінген екі қабатты 8, 16, 24, 
32 пәтерлік үйлер, кірпіштен екі қабатты, 
дайын қабырғалардан төрт қабатты 
үйлер, №10 Ы.Алтынсарин атындағы 
қазақ орта мектебі салынды. Құрылыс 
қарқынды жүрді.

Соғыстан кейінгі халықтың 
жағдайы нашар еді. Еңбекақы деген 
аудан, ауылдық жерде болмайтын. 
Үндеуді естіген Одақ жастары, әртүрлі 
ұлт өкілдері, өз облысымыздың аудан, 
ауыл, колхоздардан мыңдап, жүздеп 
қаламызға келді. Келген жастардың 
білімі, мамандығы, құрылыс туралы 
түсінігі болмаса да, ынта-жігері, мақсат-
мүдделері, болашақ армандарына жету 
ниеттері жоғары еді. Өмірден өз орнын, 
екі қолға бір күрек табуды ойлаған 
жігіттер мен қыздар ата-аналары, 
ел-халқы, қоғам, партия, комсомол 
алдындағы жауапкершілікті терең 
сезініп, өздерінің азаматтығын көрсетуге, 
ұлы Абай атамыз айтқандай дүниенің 
кетігіне кірпіш болып қалануға дайын 
екендерін дәлелдеуге келді.

Әр ұлт өкілдері, қазақ комсомол 
жастары комбинат басшылығының 
жылы қабылдауынан кейін дайын тұрған 
оншақты ерлер, әйелдер жатақханасына 
орналастырылды. Комсомол, кәсіподақ 
ұйымдары халықтар достығы, еңбек 
орны, тәртіп мәселелеріне қатаң 
қарайтын. Үкімет пен партияның 
мүмкіндіктерін әр жас өз болашағына 
барар даңғыл жол деп түсінді деуге 
болады.

Комсомол жастар комбинаттың 
іргетасын қалаудан бастады. Бетоншы, 
арматуршы, монтажшы, ағаш ұстасы, 
кран, трактор жүргізушілері не керек 
бос жүрген жан болмайтын. Қыздар 
ер жігіттерден кем жұмыс атқармады. 
Құрылыстың «Алғашқы қарлығаштары» 
деген құрметті атаққа ие болды. Кадр 
бөлімі жастардың білімдерін сұрыптап, 
сабақ беретін мұғалімдер кестесін 
жасады.

Жігіттер жүрек қалауымен басқа 
ұлт қыздарына үйленіп, отау құрды. 
Қазір олардың ниеті де, жаны да 
қазақ. Қазақ қыздары да сүйгендеріне 
тұрмысқа шығып, бақытқа бөленді. 
Комбинат басшылығы міндетті түрде той 
ұйымдастыратын. Аты – «Комсомолдық 
той». Сыйлық отбасылық жатақханадан 
бір бөлме, бесік, әдемілеп оралған емізік, 
бөлме жабдығы, достардың шын ниеті 
болатын.

Жаны жомарт, жанашыр, уәдеге 
берік, адал, сабырлы, салмақты 
сол кездегі жігіттердің әрқайсысы 
бақытқа лайық еді. 1961 жылы керекті 
мамандар дайындауға жастарды 
Ленинград, Свердловск, Омск, Волжск, 
Краснокаменск, Соликамск т.б. қалаларға 
оқуға жолдамамен жіберді. Жетекшілері 
комсомол жастардың әлеуметтік 
тұрмыс-тіршілігіндегі кемшіліктерді 
көрсете алатындай дәрежеге жеткен еді. 
Адал, мансап үшін емес, жұмысшылар 
мәселесін өз мәселем деп қарайтын 
олар ел алдында зор беделге ие болды, 
сондықтан басшылық та, жастар да 
құрметтеді.

Қамыстан целлюза алып, одан картон 
жәшік шығару – инженер-техниктерден 
білім, тәжірибені және өз мамандығына 

деген сүйіспеншілікті талап ететін 
қиын технологиялық процесс. Машина 
қосылған алғашқы тәулікте 300 мың 
текше метрден аса қамыс өңделді. 
Комбинат алаңына 120 мың тонна қамыс 
дайындалған. Оны тасуда өзен қатынасы 
үлкен рөл атқарды. Теплоход капитаны 
Вершинин, Писаненко, Хабибулин 
ерекше еңбек етті. Комбинатты шикізат 
қамыспен қамтамасыз ету үшін 1800 
адам бар сегіз өнеркәсіп бірлестігі 
құрылды.

1964 жылы комбинатта төрт цех: 
орталық пеш, целлюлоза заводы, 
қышқыл, картон-қағаз цехтары жұмыс 
жасады. Қараша айында жұмысын бастап 
халықты қуанышқа бөледі. Алғашқы 
жылы комбинат 73 мың тонна целлюлоза, 
70 мың тонна картон өндірді. 1966 жылы 
гофра жәшік цехы, 1969 жылы макулатура 
цехы, целлюлоза-картон өндіретін бас 
корпустағы құрылыс монтажшыларды 
керекті детальдармен қамтамасыз ететін 
техникалық цех пайдалануға берілді. 
Маңызды магистральдар мен кабель 
каналдарының құрылысы аяқталды. 1965 
жылы ашытқы заводы іске қосылды. Осы 
жылы 730 мың тонна целлюлоза, 70 мың 
тонна картон, 45 тонна ашытқы, 37,5 мың 
дана гофра жәшігі алынды. Комбинаттың 
өндірістік қуаты жыл санап өсті. Қамыс 
қалдығынан жылына 10 мың тонна 
жем-шөптік ашытқы жасалып, ауыл 
шаруашылығына жіберілетін. Өндірілген 
өнімді облысымызға, еліміздің барлық 
қала-аудандарына, Мәскеу, Саратов, 
Ленинград, Орта Азия төңірегіне 
жөнелтетін.

Өндіріс қуатын, өнім көлемін 
арттырумен қатар тұрғын үй, әлеуметтік-
тұрмыстық құрылыстар қарқынмен 
жүріп жатты. 500 орындық «Бумажник» 
қазіргі М.Ералиева атындағы Мәдениет 
үйі, №8 кәсіптік-техникалық училище, 
Краснокамск техникалық институтының 
филиалы – техникум, «Тұрғын үй» 
бағдарламасы бойынша «Радуга», 
«Универсам», алаң, ескі базар, 
Гагарин, Титов есімдерін берген шағын 
аудандарда 1290 пәтерлік 65 үй, 700 
орындық жатақхана, қонақ үй, жеке үй 
саламын деушілерге өтініші бойынша 
жер комитеті мен кәсіподақ комитеті жер 
телімін берді. Өтініш беріп үй саламын 
десе, арнайы құрылыс бригадасымен, 
материалдармен қамтамасыз ететін.

1967 жылы комбинатта екі мыңдай 
адам еңбек етті, 76 адам жоғары білімді, 
124 адам орта арнаулы білімді, 66 
практикант жұмыс істеді. Айына екі рет 
еңбекақы төленеді. Азық-түлік, басқа 
да тұрмыстық қажетті заттар дүкендері, 
клуб, би алаңы, үлкен кітапхана, 
оқу залы, үш балабақша, өз алдына 
тұрғын үй-коммуналдық шаруашылық 
(ЖКО), жұмысшыларды етпен, 
көкөніспен қамтамасыз ететін қосалқы 
шаруашылығы, екі жарым мың шаршы 
метр жылыжайы болды. №10 разъезде 
дария жағасынан «Бумажник» саяжайына 
жер ашылып берілді. Жұртшылық 
көкөніс, жеміс-жидек егуге, салауатты 
өмір сүруге, балаларын еңбекке баулуға 
мүмкіндік алды. Кәсіподақ ұйымы жол 
қатынасын реттеуді қатаң бақылайтын.

Комбинат тәулігіне үш ауысыммен 
жұмыс істейтін. №3 емхана күндіз-түні 
жұмыс атқарды. Жылына бір рет 12-24 
күнге демалыс үйлеріне, шипажайға, 
басқа қаладағы ауруханаларға жолдама 
беретін. Емхана ішінде емдеу, сауықтыру 
бөлімі күндіз-түні жұмыс істейтін. 
Асханалар жұмысшы-қызметкерлерге 
адал қызмет атқарды. Сонымен қатар 
«Еңбек» ерікті спорт қоғамында мыңнан 
аса мүше болатын, олардың жартысы 
разрядты спортшылар еді.

К о м б и н а т  ж ұ м ы с ш ы -
қызметкерлерінің балалары оқитын №10, 
№173 орта мектептерді қамқорлығына 
алып, жөндеу, қаржы, маман жағынан 
көмектесіп, тығыз байланыста болды. 
Сол заманда қала мектептерінің алдыңғы 
қатарында еді. «Бумажник» мәдениет 
үйінде саяси, мәдени-көпшілік іс-
шаралар жиі өткізілетін. Комсомол 
жетекшілері спорт секцияларын, 
әртүрлі үйірмелерді, оқушылар, 
жастардың, тұрғындардың уақытын 
тиімді пайдаланып қызықты кездесу 
кештерін, концерттер ұйымдастыратын. 
Еңбек озаттары, майдангерлер 
шақырылған кездесулер жастарға 
үлгі беретін. Сондай кездесулерден 
кейін Ш.Қойшыбаев, Ш.Бектұрғанов, 
Қ.Бексейітова, С.Дастанов, К.Мұстафаев, 
С.Алдабергенов, Ө.Аймаханов т.б. 
техникумда білім алып, кейін комбинатта 
қызметкер болды. Жастарға өсіп-өніп, 
өркендеуге, жарқын болашағына даңғыл 
жол ашылды.

Жолдамамен оқуға жіберілген 
жастардың алды 1-2 жылда, кейінгілері 
3-5 жылдан кейін қайтып оралды. Дайын 

цехқа дейін 16 цех жұмыс істейтін. 
Мамандығы, қабілет-ынтасы бойынша ең 
төменгі разрядпен жұмысқа қабылданды. 
Қастарында тәлімгер ұстаздары болды. 
Қыздар цехтарға  әр ауысымдағы 
лаборант жұмысына орналасты. 
Жігерін, білімін өздері іргетасын қалаған 
комбинатты көркейтуге, өркендетуге 
белсене, құлшына кіріскен жастарға 
оның әр кірпіші, әр сатысы, әр цех 
пен ондағы еңбек етіп жүрген адамдар 
қымбат және өте жақын болды. Оқып 
келген жастар бір-екі жылда Одақтың 
комбинаттарынан келген мамандарды 
алмастырды. Қызылорданың қамысы 
алып комбинатты шикізатпен қамтамасыз 
етуге жетпеді. Сырдария суы азайды. 
Комбинат Ресей жерінен әкелінетін 
ағашқа, Одақ көлемінен тасылатын 
макулатураға алмастырылды.

1977 жылы 6 қаңтарда комбинат 
аты (ЦКЗ) целлюлоза-картон зауыты 
болып өзгертілді. Кейін Орталық 
комитет тағайындаған жергілікті білімді 
экономист Н.Попов комбинаттың 
директоры болды. Ұзақ жылғы адал 
еңбегі бағаланып, «Еңбек Қызыл 
Ту», «Халықтар достығы» т.б. орден-
медальдармен марапатталды.

Комбинатта кадр іріктеуде білім 
мен біліктілігі, қоғамдық, елдік, 
ұжымдық іске қабілеті, жауапкершілігі 
есепке алынатын, бағаланатын. 
Ұлты, ағайындық-туыстық қатынасы 
есептелмейтін. Облыстық, қалалық 
партия комитеті атқарушы органдардың 
сөзі жүрмейтін. Төрт мың адамы бар, 
үш жүзден асатын коммунисі бар, 
отыздан аса ұлт өкілінен тұратын 
комбинат тек Орталық комитетке 
бағынатын. Директордың кемшіліктерін 
партия бюросында талқылайтын 
мүмкіндігі болатын. Ол кезде партия 
қатарындағыларға көзқарас жоғары еді. 
Жауапкершілігі биік, адал, жастарды 
алға жетелейтін. Бұрынғы белсенді 
комсомолдар бәрі дерлік партия қатарына 
қабылданды. Жас буын комсомол 
қатарына келді.

Н.Сейтенов, Ж.Сейтімов, Р.Можей, 
К.Есжанов, Ә.Жусаруб, М.Ахметов, 
Қ.Дайрабаев, Е.Сейдалиев, Ж.Әбдіқа-
лықов, Ж.Әубәкіров, Е.Керейтбаев, 
А.Баймағанбетов, Д.Ким, И.Оспанов, 
С.Қылышбаев, Б.Пірімбетов, Т.Тоғыз-
баев, Б.Қайранов, Ж.Көшкінбаев, 
С.Жұмаханов, Хвон, Тхя, Юн, Лапшин, 
Т.Сералиев, И.Жетербаев, Тимофеева т.б. 
директордың орынбасары, өндірістік, 
қаржы, құрылыс, кадр, шаруашылық 
жалпы комбинатты қолдарына алу 
мүмкіндігіне жетті. Басшылар не 
құрылыс жұмысшыларының ұрлаған-
жырлағаны, жымқырғаны туралы 
естімедік. Тәртіп сақшылары, халық 
жасақшылары өз істеріне таза, адал ар-
ожданымен қызмет істейтін.

Бұл тыныштықты аңсаған, өздерінің 
де, балаларының да бақытын, өмірін 
тілеген жандардың арманының нәтижесі 
деп білемін. Сол жастар  сабырлы, 
рақымшыл, қанағатшыл, бәсекелестіктен 
аулақ, қарапайым еді. Кеуде көтеру, 
мақтаншақтықты, қызғаныш сезімін 
бойына сіңірмеген отбасы, ата-ана, 
мектеп ұстаздары, пионер, комсомол 
ұйымы жалпы қоғамға мың да бір 
рахмет!

Ұжымдағы түрлі ұлт өкілдері тату-
тәтті өмір сүрдік. Бір ауаны жұтып, бір 
аулада балаларымызды өсірдік. Бір-
бірімізден үлгі-өнеге алып, жақсыдан 
үйрендік, жаманнан жирендік, 
жақсы болуға жәрдем бердік. Отбасы 
құндылығы, бала – біздің болашағымыз, 
үлкендер – қамқорымыз, бауырлар – 
тынысымыз, халқымыз – асыраушымыз, 
қоғам – алға жетелеушіміз деп өсіп-өндік.

1972 жылы тазалау қондырғылары, 
1978 жылы 86 мың тонна қағаз жасайтын 
қуаты бар машиналар іске қосылды. 
Украина машина жасаушылары 
минутына 420 сантиметрлік 200 метрдей 
картон өндіретін алып машина жасап 
берді. Ұзындығы 140 метр, биіктігі 
төрт қабатты үйге тең. Комбинатта 
денсаулыққа зиян мамандықтарды жете 
меңгерген, өз ісіне адал, жауапкершілікті 
жоғары ұстайтын мыңдаған адам 
абыройға бөленді.

М.Лукачева мен аға кесуші 
Ә.Ізбасаров бір машинамен сағатына 
10 тоннаға дейін жарма шығарды. 
Қышқыл цехындағы қышқыл әзірлеуші 
Н.Әжетов бір ауысымда 120 текше метр 
сапалы қышқыл шығарды. А.Сергеева 
басқаратын ауысым жұмысшылары 14,6 
тонна өнімнің орнына 30 тонна өнім 
беріп, жоспарды артығымен орындады. 
Краснокамск техникумында білім алған 
Ш.Қойшыбаев гофра цехында жұмысшы 
болудан бастап цех бастығының 
орынбасары, кейін цех бастығы, цех 
партия ұйымының басшысы, еңбегі 

көзқарасы, принципшілдігі арқасында 
«Еңбек Қызыл Ту» орденінің иегері 
болды. Осы цехқа жастай келген 
Ә.Арушаева «Құрмет белгісі» орденімен 
марапатталды, облыстық партия 
комитетінің бюро мүшесі болды. 
Целлюлоза заводында еңбек еткен 
Т.Әшірова облыстық кеңестің депутаты, 
Қазақстан ЛКСМ-ның съезіне делегат, 
Орталық комитет мүшесі, бірнеше 
медальдармен марапатталды. Осы 
заводтың жұмысшысы К.Мұстафаев 
білімді, қағаз қайнатудың қыр-сырын 
меңгерген азамат еді. «Құрмет белгісі» 
орденімен марапатталып, Қазақстан 
компартиясының соңғы съезіне делегат 
болып қатысты. Кейін целлюлоза 
цехының бастығы болып тағайындалды.

КДМ-ның сеточнигі Т.Таспенов 
қалалық партия комитетінің бюро 
мүшесі, «Еңбек Қызыл Ту» орденінің 
иегері, облыстық дәрежедегі дербес 
зейнеткер болды. Қышқыл цехының 
жұмысшысы В.Қостарев «Октябрь 
революциясы»  орденімен марапатталды. 
КДМ цехының шебері жас маман, 
еңбек екпіндісі С.Смағұлов 1980 жылы 
Мәскеуде өткен фестивальға қатысу 
құрметіне ие болды.

1960 жылы Қармақшыдан 
комсомолдық жолдамамен құрылысқа 
келген Еламан Керейтбаев комбинаттың 
іргетасын қалау кезінде бастауыш 
комсомол ұйымының жетекшісінің бірі 
болып, 1961 жылы Волжск қаласына 
оқуға жіберілді. Кейін Қызылорда 
пединститутында физика бөлімін бітірді. 
Комбинатта еңбек ете жүріп Ленинград 
технологиялық институтында техник 
мамандығын игерді. Білімге құштар 
жас әскер қатарына шақырылып, сол 
жақта партия қатарына өтті. Комбинатқа 
қатардағы шебер, кешкі техникумға 
мұғалім болып орналасты. Көпшіліктің 
ұсынысы бойынша комбинаттың 
кәсіподақ комитетінің төрағасы болып 
тағайындалды. Жұмысшылардың сан 
түрлі тұрмыстық-әлеуметтік мәселелерін 
шешуде өзінің белсенділігін, жан-
жақты білімін, әділдігін көрсетті. 1979 
жылы комбинат коммунистерінің 
конференциясында бірауыздан 
партия комитетінің хатшылығына 
сайланды. 1982 жылы облыстық партия 
комитетінің ұйымдастыру, партия 
жұмыстары бөліміне нұсқаушы болып 
ауыстырылды. 1984 жылы Қызылорда 
тоқылмайтын маталар фабрикасының 
директоры болып тағайындалды. 
Комбинат өндіріс саласында еңбек 
ете алатын, жұртшылықпен қарым-
қатынаста қарапайым, жауапкершілігі 
зор, әділ, ұжым тірлігін жақсы білетін 
жан-жақты мамандарды дайындайтын 
мектеп болды. Ө.Мұхамедиев, 
Е.Керейтбаев, Ж.Сейтімов, Т.Есқазиев, 
К.Есжанов, Чунихин т.б. азаматтар қала, 
облыс партия комитеттері мен атқару 
орындарына тартылып, абыройлы 
қызмет атқарды.

Комбинаттың мыңдаған еңбек 
екпінділерінің бірі өзімнің отағасым 
Мырзалы Құдайбергеновке арнайы 
тоқталғым келеді. №15 разъезд 
Керкелместен 1958 жылы әскер 
қатарына шақырылып, 1961 жылы алып 
құрылысқа жолдамамен келді. Сол жылы 
жастарды жан-жаққа жіберген кезде ылғи 
әскер қатарынан келген жігіттерді іріктеп, 
директор Карпов «сендерді комбинаттың 
жүрегі саналатын целлюлоза заводына 
қайнатушы-варщик мамандығын игеруге 
Соликамск қаласына жібергелі отырмын. 
Комбинаттың таза, сапалы өнім шығаруы 
целлюлозаға байланысты. Аға сержант 
Құдайбергенов, абыроймен білім алып 
келуіңе тілектеспін. Сендер келгенше 
завод салынып бітеді» депті. Әскери 
тәртіппен «құп болады, жолдас директор» 
деген Мырзекең сол орында 25 жыл 
еңбек етті. Денсаулыққа зиянды заводта, 
кейін цехта 1993 жылға дейін жұмыс 
атқарды. Ұжым, тұрғындар, партия, 
үкімет алдында зор құрметке бөленді. 
Тәртіп, тәртіп тағы да тәртіп дейтін. 
Бесжылдықтардың бәрінің жеңімпазы, 
«Еңбек ардагері», «Қағаз-картон 
министрлігінің озаты», «Құрмет белгісі», 
«В.Лениннің 100 жылдығы» медалі, 
«Ленин» орденінің иегері, депутат, 
партия комитетінің бюро мүшесі, пленум 
мүшесі, облыстық кәсіподақ комитетінің 
хатшысы болып сайланды. СССР-дің 
50 жылдығы құрметіне Карелиядағы 
«Алтын варка», Октябрьдің 60 жылдық 
мерекесіне ұйымдастырылған «Достық 
варкасында» Қазақстан атынан шетел 
варщиктерімен жарысқа қатысып, кәсіби 
біліктілігін, шеберлігін көрсетті. Адал 
еңбегі, ел-қоғам алдындағы жұмыстары 
бағаланып, 2013 жылы Қызылорда 
қаласының Құрметті азаматы атағы 
берілді.

Әуелі Алла, халықтың батасы, 
елдің тілегі, ем-домның арқасында 84 
жасқа келіп, мәңгілік мекеніне аттанды. 
Жалынды жастық шағын, жігер-
қайратын, білім-біліктілігін беріле, 
адал-ниетімен жұмсағандарды, өнімін 
бүкіл Одақ көлемі пайдаға асырған, 
қолданған Сыр елі мақтан тұтқан, бір 
өзі жарты қалаға айналған, бір уақытта 
төрт мыңдай адамды жоғары жалақымен 
қамтамасыз еткен, бос сенделіп жүруге 
мүмкіндік бермеген, облыстағы өніркәсіп 
мекемелерінің флагманына айналған, 
республика өмірінде облыс, қала 
тарихында елеулі орын алған Қызылорда 
картон-қағаз комбинаты (ЦКК-ЦКЗ), 
дүниеден озған, қазір өмір сүріп жатқан 
азаматтар жайлы айтқым келді. Үлкен 
кәсіпорын, адал еңбек, достасқан, 
бауырласқан өміріміз, бірлік-тірлігіміз, 
қуанышты саналы, сапалы өміріміз 
қазіргі жастарға сабақ болары анық.

Алтын ҚАЛИАКПАРОВА,
зейнеткер.

Атақ - даңққа бөлеген ЦКК
«Ел тілегі» - елдің тілегін жеткізетін 

басылым екен! Ер-азаматым жайында 
жазылған естелікті газет бетінен көрген 
беттен, редакцияға арнайы баруды жөн 
көрдім. Мынау қолымдағы мақаламның 
түпнұсқа-қолжазбасы, бұл мақала облыстың 
ата басылымында жарық көрген. Енді 
республикалық дәрежедегі газетке де 
басылып шықса деген ниетім бар», деген 
Алтын әжей, жақыннан бері біздің газетіміздің 
тұрақты оқырманы болғанын айтты. Құнды 
мақаланы назарларыңызға ұсынамыз. 

Тоқты (21 наурыз-20 сәуір)

Өмірде көптеген жаңа тәжірибелер 
мен қиындықтар пайда болуы мүмкін. 
Алайда оған қасқайып қарсы тұра 
білсеңіз, биік белестерді бағындырасыз. 
Апта денсаулыққа күш-қуат сыйлайды. 
Жағымсыз ойлардан ада болыңыз. Табысқа 
кенелесіз.

Торпақ (21 сәуір-20 мамыр)

Осы аптада туған-туыс, жан дары, 
жақындарына, отбасына, тіпті дос-
жарандарына барынша жақын болғаны 
абзал. Хал-жағдай сұрасып, өткен-кеткенге 
көз жүгірту арқылы рухани демаласыз. 
Әрі өзіңіз туралы жағымды нәрсені естіп, 
марқайып қаласыз.

Егіздер (21 мамыр-21 маусым)

Сөздің құдіретіне сүйеніңіз. Шешен 
тілді екеніңізді бәрі біледі. Сізден көптеген 
адамдар көмек күтеді, бірлесіп жұмыс 
істеуге шақырады. Жұмыста және іскерлік 
кездесулерде сіздің мүмкіндіктеріңізді 
жоғары бағалайтын болады.

Шаян (22 маусым-22 шілде)

Ең қауіпті сезімдер қызғаныш, реніш 
және ашу. Апта басталысымен денсаулыққа 
дұрыс назар аудару керек. Ақшаны 
пайдалануда мұқият болу керек.  Әр істі 
ақылмен бастап, жанашыр жандардың 
ақылын тыңдау керек.

Арыстан (23 шілде-22 тамыз)

Арыстандар өмірлерінің өзгеретінін 
қабылдауы керек. Бәрі өздігінен шешілетінін 
күтпей, дүйсенбі күні таңертеңнен бастап 
әрекет етуі керек. Бастысы барлық ерік-
жігерін жұдырықтай жұмып, алға жылжып, 
оның шешілуіне нақты қадам жасауы тиіс.

Бикеш (23 тамыз-22 қыркүйек)

Аптаны «артық қоқыстардан» 
арылудан бастаған дұрыс. Бұл бақыттың 
негізгі шарттарының бірі, өйткені өмірдегі 
тәжірибе соны меңзейді. Жұлдыздар өзіне 
қауіп төндірмеуге, тәуекелге бармауға кеңес 
береді. 

Таразы (23 қыркүйек-22 қазан)

Апта басынан көп жұмыс істеуге тура 
келеді. Тынымсыз, күйгелектіктен арылған 
жөн. Сіз күйіп-піскенмен ештеңе күні 
бұрын орындалмайды. Жылдам әрекет 
етуден қатты шаршайтын боласыз, бұл 
денсаулыққа қатты әсер етеді.

Сарышаян (23 қазан-21 қараша)

Дұрыс әрі нақты шешім қабылдауда 
асықпаған дұрыс. Әлдекімдердің әңгімесіне 
араласып, өз беделіңізге нұқсан келтіріп 
алмаңыз. Басқалардың теріс пікірі дұрыс 
дегенді білдірмейді. Табысты болуға ештеңе 
кедергі келтірмейді.

Мерген (22 қараша-21 желтоқсан)

Күйзеліске төзімді белгілерінің бірінен 
саналатын бұл белгідегілер аптада барлық 
қиындықтарды еңсеріп, кедергілерді жеңе 
алады. Кез келген өзгерістер мен оқиғалар 
бас пайдасына болады. Қиындық тәжірибе 
мен даналық көзі екенін есте ұстаған жөн.

Тауешкі (22 желтоқсан-19 қаңтар)

Жан тыныштығын ойлап, үйдің 
үйлесімділігін жасау керемет жайлылық 
сыйлайды. Бұл барлық уақытын үйде 
өткізетіндер үшін маңызды болмақ. Өзіне 
деген сенімділігі мықты болса, алға 
жылжитын болады. 

Суқұйғыш (20 қаңтар-18 ақпан)

Өмірде табысқа жету, жанында ұстау 
үшін суқұйғыштар өзіне анализ жасауды 
үйренуі керек. Табыскер суқұйғыштар 
ақкөңілділігінен қалтасынан қағылып қалып 
жүреді. Ақшаны дұрыс жұмсауды үйренгені 
дұрыс. Апт а жаңа жұмыс іздеуге қолайлы 
уақыт.

Балықтар (19 ақпан-20 наурыз)

Балықтар ең бірінші үй жинауды, 
тазалауды қолға алуы керек. Бұл барлық 
артық және қажетсіз нәрселерден 
құтылудың тамаша уақыты. Көңіл күйді 
бірқалыпты ұстап, отбасының  ұсақ-
түйектеріне мән бергені дұрыс.

(25.07-31.07.2022)

Құрылтайшысы  -  Қызылорда 
облысының әкімдігі. Басқару органы 
- Қызылорда облысының жұмыспен 
қамтуды үйлестіру және әлеуметтік 
бағдарламалар басқармасы. Мемлекеттік 
мүлікті басқару органы  - Қызылорда 
облысының қаржы басқармасы. Орын 
саны: Стационарлық – 380, жартылай 
станционар -20. Жалпы алаңы – 34686,4 
м2. Ғимараттың жалпы алаңы –22,7447 
га. Ғимараттағы ішкі нысандар: Ғимарат 
3 қабатты, 8 блоктан тұрады. Қызметтің 
мәні мен мақсаты – ҚР Денсаулық сақтау 
және әлеуметтік даму министрлігінің  2019 
жылғы 13 мамырдағы №238 бұйрығымен 
бекітілген  «Халықты әлеуметтік қорғау 
саласында стационарлық және жартылай 
стационарлық жағдайда арнаулы 
әлеуметтік қызмет көрсету стандартын» 
басшылыққа алып жұмыс жүргізеді. 

Станционарда 380 қызмет алушы 
(235 ер, 145 қыз) және жартылый 
станционарлық  бөлімшеде 20 қызмет 
алушы (8 қыз, 12 ұл), мүгедек жандарға  
үй жағдайына жақындатылған 
қолайлы тұрмыс жағдайлары жасалып, 
тәрбиеленуде. «№2 Қызылорда 
арнаулы әлеуметтік қызметтер көрсету  
орталылығы» КММ жарғысы негізінде 
қызмет алушыларға төмендегідей 8 бағыт 
бойынша арнаулы әлеуметтік қызметтер 
көрсетіледі.

Әлеуметтік-тұрмыстық қызмет 
бойынша қызмет алушылардың денсаулық 
жағдайына байланысты күтімі қамтамасыз 
етілді. Барлық қызмет алушылардың 
бөлмелері заманауи техникалық құрал-
жабдықтармен жабдықталған. Күніне 
санитарлық-гигиеналық талаптарға сай 
5 мезгіл тамақпен, аптасына 1 рет ақтық 
шомылу, шаштараз және күнделікті кір 
жуу қызметімен қамтамасыз етілуде. 
Тұрғын орынжайларға (бөлмелерге, 
әр қызмет алушыға 5 шаршы метр) 
қызмет алушыларды орналастыру 
кезінде олардың денсаулық жағдайы, 
жас ерекшеліктері, физикалық және 
психикалық хал-жайы, әдеттері, 
психологиялық үйлесімділігі, жеке даму 
және әлеуметтену деңгейі ескеріліп, 
орналастырылған.

2022 жылдың 6 айлық  ФГ 
тексеруден 292  қызмет алушылар және 
де кеуде куысының кеңейтілген рентген 
тексеруден 88 қызмет алушы өткізілді. Көз 
дәрігерінен 23 адам тексерілуден өткізіліп, 
емі алынып,көзілдірікке рецептке қағаз 
берілді. Тері аурулары дәрігеріне 8 адам 
консультациядан өткізіліп, 3 қызмет 
алушы «Д» есепке алынды. Хирург 
дәрігеріне 34 қызмет алушы, кардиолог 
дәрігерінен 6 қызмет алушы өткізілді. 
Невропотолог дәрігеріне 5 қызмет алушы 
консультация алынып, ем алды. Онколог 
дәрігеріне 8 қызмет алушы қаралды. 

Травмотолог тексеруінен 9 қызмет алушы 
қаралынды, эндокринолог дәрігеріне 3 
көрсетіліп, «Д» есепке 1 қызмет алушы 
алынып, емхана тарапынан тегін дәрімен 
қамтамасыз етілуде.

Гинеколог дәрігеріне 37, лор 
кеңесіне 4, гематологқа 5, инфекционист 
дәрігеріне 5 қызмет алушы кеңесінде 
болып, 5 қызмет алушы «Д» есепке 
алынып, емхана тарапынан тегін 
дәрімен қамтамасыз етілуде. УЗИ-ге 
50 қызмет алушы, МРТ-ға 4 және КТ-
ға 6 қызмет алушы  түсірілді. ФГДС-ке 
19, ЭЭГ-ға 9, фибросканға 2, ВКС-ке 3, 
рентгенге (стопа, кист.позвоночный) 15,  
пульманолог 2, фтизиатр кеңесіне 42 
қызмет алушылар қаралынып,8 қызмет 
алушыдан «туберкулез» анықталып, 
есепке алынып ОДБК шешімімен 
облыстық фтизиопульмонология 
орталығына стационарлық емге 
жатқызылып, қазіргі таңда ем алуда. 8 
қызмет алушымен қарым-қатынаста 
болған 94 қызмет алушыларды 
тексерістен өткізіліп №214/2020ж 
бұйрыққа сәйкес Диаскинтест қойылып, 
28 қызмет алушы «+» нәтиже көрсетуіне 
байланысты күнделікті режиммен 
химия профилактика тағайындалған. 
Тағайындалған химия профилактика 
емхана тарапынан тегін дәрімен 
қамтамасыз етілуде. Терапевт дәрігеріне 
қызмет алушылар шағымдарына 
байланысты каралып, 933 тағайындама  
алынды. Психиатр дәрігеріне қызмет 
алушылар шағымдарына байланысты 
қаралып, 1429 тағайындама ем алынды. 
Невропотолог дәрігеріне қызмет 
алушылар шағымдарына байланысты 
қаралып 388 тағайындама ем алынды. 
Тіс емдеу дәрігеріне 265 қызмет алушы 
көрсетіліп, шағымдарына байланысты ем 
алынды. 23 қызмет алушыға  тіс протезі, 
12 қызмет алушыға коронка салынды.

Тұлғаны психодиагностикалау және 
тексеру қызметтерді алушылардың 
мінез-құлқындағы және айналасындағы 
адамдармен қарым-қатынаста 
ауытқушылықтарға әсер ететін олардың 
психикалық жай-күйін және жеке 
тұлғалық ерекшеліктерін анықтау мен 
талдаудың нәтижесі бойынша түзету 
іс-шаралары үздіксіз жүргізіліп жатыр.  
Психологиялық-диагностика және жеке 
адамды тексеру қызметі бойынша 366 
қызмет алушыға жүргізілді. Әлеуметтік-
психологиялық патронаж қызметі 
бойынша - 94 қызмет алушы қамтылды. 
Психологиялық кеңес беру қызметі 
бойынша 491 рет  кеңес беру қызметі 
жүргізіліп, шұғыл  психологиялық 
көмек қызметі  бойынша 122 қызмет 
алушы қамтылды. Қызмет алушыларға 
психологиялық көмек көрсету 
бағыты бойынша 81 қызмет алушы, 

психологиялық тренингтер қызметі 
бойынша 84 тренинг жаттығулары 
жүргізілді. Психологиялық түзету 
қызметі бойынша 71 рет түзету қызметі  
көрсетіліп, өзара қолдау топтарында және 
қарым-қатынас клубтарында  сабақ өткізу 
қызметі  бойынша 47 топқа өткізілді. 
Педагогикалық қызметке барлығы 279 
қызмет алушы қамтылған. Оның ішінде 
денешынықтыруға 133, дефектологқа 86, 
музыка мұғаліміне 60. Сабақ кестесіне 
сәйкес жаттығулар, эстафеталық 
жарыста ұйымдастырылады. Волейбол, 
баскетбол, футбол, үстел тенисі, хор, ән, 
би үйірмелері жұмыс жасайды.

Дефектолог ас әзірлеу, киімді ұсақ 
жөндеу, тұрғын орынжайды күту, аумақты 
тазалау және жайластыру және т.б. 
сияқты тұрмыстық  бағдар негіздеріне, 
қызметтерді алушылардың өзіне-өзі 
қызмет көрсету, жеке гигиена дағдыларын, 
қозғалу, сенсорлық және когнитивтік 
дағдыларын қалыптастыру, тұрмыста 
және қоғамдық орындарында өзін-өзі 
ұстауды, өзін-өзі бақылауды, қарым-
қатынас дағдыларын қалыптастыру 
бойынша жұмыстар жүргізілді. 
09.06.22 жылы «Асыл мебель» ЖШС 
демеушілігімен «Әлеуметтік тұрмыстық 
бағдарлау» кабинеті асхана жихазымен 
жасақталып, қызмет алушылар ас 
әзірлеуді үйреніп жатыр. 

Емдеу-еңбек қызметін жүргізу 
арнайы ұйымдастырылған кабинеттерде 
қызметтерді алушыларды олардың 
денсаулық жағдайын ескеріп, тыныс-
тіршіліктің әртүрлі нысандарына тартып, 
еңбек дағдыларын қалыптастырып, 
он сегіз жастан асқан адамдардың 
жойылған тұрмыстық дағдыларын 
қалпына келтіру бойынша фронтальді 
және жеке сабақтар кестеге сәйкес 
жүргізіліп келеді. Үстіміздегі жылдың 17 
ақпан күні жеке кәсіпкер О.Сейітовтың 
демеушілігімен «Аяқ киім шеберханасы» 
ашылып, қызмет алушылар өздерінің 
аяқ киімдеріне жөндеу жұмыстарын 
жүргізіп,  қызығушылықтарын 
білдіруде. Жеке кәсіпкерлердің 
демеушілігімен «Гончарлық» кабинет 
жабдықталып, саз балшықпен жұмыс 
жасауда. Одан бөлек қызмет алушылар 
бөлме гүлдерін күтіп, баптауды, ағаш 
шеберханасында ағаштан бұйымдар 
дайындауды, тоқ қайрақпен жұмыс 
жасауды, шаруашылық жұмыстарына 
қатыстысып, аумақты қоқыстардан, арам 
шөптерден тазалап, талдарға су құю, 
жерді қопсыту жұмыстарына қатысады. 
Қыздарымыз матадан өрнек қию және 
бастырып тігуді, бисермен жұмыс 
жасау меңгерген.      Көркемөнерпаздар 
үйірмелерін ұйымдастыру қызметтерді 
алушылардың әлеуметтік-мәдени және 
рухани қажеттіліктерін қанағаттандыруға, 

қарым-қатынас саласын кеңейтуге 
көмектеседі.  Жоспарға сәйкес қызмет 
алушыларға мерекелер, мерейтойлар, 
туған күндер өткізіп, экскурсияларға, 
театрларға, кинотеатрларға, көрмелерге, 
концерттерге апарып және әр түрлі 
мәдени, тынығу іс-шаралары өткізіледі.  
Қоғаммен байланысын орнатып,  
әлеуметтік және коммуникативтік 
байланыстарды жолға қою мақсатында 
қызмет алушыларды «Дәмдес», «Миран», 
«Помидор», «Сыр арасан» кафелеріне, 
«Жібек жолы» кинотеатріне, «Мұз 
айдына» спорттық кешеніне сырғанақ 
тебуге саяхаттаған болатын. Туған күні 
атап өтілген қызмет алушылар саны – 
194. Тынығу іс шарасына қатысқандар 
– 261. Қызмет алушылардың  қатысуымен 
өткізілген мәдени іс шаралар -  24.

ҚР Денсаулық сақтау және әлеуметтік 
даму министрінің міндетін атқарушының 
2016 жылғы 24 ақпандағы №139 
бұйрығымен бекітілген  «Медициналық-
әлеуметтік мекемелердің  жасына 
байланысты,еңбек сіңірген жылдары 
үшін зейнетақы төлемдері мен 
мүгедектігі бойынша, асыраушысынан 
айрылу жағдайы бойынша берілетін 
мемлекеттік әлеуметтік жәрдемақыларды 
пайдалану қағидаларына» сәйкес қызмет 
алушылардың мұқтаждығына,  қосымша 
тамақ сатып алуға пайдаланылады. 
Бюджеттің игеріліу бойынша 2022 жылға 
қаралған қаржы 1202102 мың теңге,  6 
айға бөлінген қаржы (мың теңге) 96699, 
6 айда жұмсалған қаржы (мың теңге) 
96699,  орындалу пайызы 100%. Арнаулы 
әлеуметтік қызмет көрсету саласында 
және Қазақстан Республикасының 
заңнамасына сәйкес әлеуметтік 
қамсыздандыру және әлеуметтік көмек 
алу құқығымен байланысты мәселелер 
бойынша заңгерлік консультация 
беру. Заңды мәні бар құжаттарды 
ресімдеуге көмек көрсетіледі.     Алдағы  
жоспарлар: 1.Халықты әлеуметтiк қорғау 
саласында стационарлық және жартылай 
стационарлық үлгідегі медициналық-
әлеуметтiк ұйымдағы арнаулы әлеуметтiк 
қызмет туралы ақпараттық-түсіндірме 
жұмыстарын насихаттауды жалғастыру. 
2.Қызмет алушыларға арнаулы 
әлеуметтік көмекті стандартқа сәйкес 
көрсетілуін қамтамасыз ету. 3.Мекеменің 
материалдық-техникалық базанын 
жақсарту. Мекеме ауласында спорттық, 
ойын алаңдарын салу. Ағымдағы жөндеу 
жұмыстары мен жылыту маусымына 
дайындық жұмыстары.

Роза БИСЕМБИНА,
№2 Қызылорда арнаулы 

әлеуметтік қызметтер көрсету  
орталығының Әлеуметтік жұмыстар 

жөніндегі орынбасары

№2 Қызылорда арнаулы әлеуметтік қызметтер көрсету  орталығы КММ 2022 жылдың І жартыжылдығы 
бойынша атқарылған жұмыстардың есебі

Жыл сайын Қазақстанның 
медициналық ұйымдарына 500 
мыңнан астам бала емдеуге 
жатқызылады.  Балаларды 
ауруханаға жатқызу шұғыл, 
сонымен қатар жоспарлы да 
тәртіпте жүзеге асырылады. 
Уақытылы медициналық көмек 
көрсетілмеген кезде  баланың 
өміріне қауіп төндіретін жағдайлар 
шұғыл болып саналады. Мысалы, 
жедел іріңді аурулар, жарақаттар, 
ауыр өтетін ішек инфекциялары, 
іштің қатты ауыруы, улану, күйік 
және т.б. Мұндай жағдайларда 
баланы ауруханаға жедел-жәрдем 
бригадасы немесе ата-анасы өзі 
жеткізеді. Жоспарлы емдеуге 
жатқызу балаға стационар 
жағдайында емдеу курсын жүргізу 
қажет болғанда немесе жоспарлы 
операция жасалатын уақытта жүзеге 
асырылады.

БАЛАЛАРДЫ АУРУХАНАҒА 
ЖАТҚЫЗУ ТУРАЛЫ НЕ БІЛУ 
ҚАЖЕТ? ЕНДЕШЕ, НАЗАР 
САЛЫҢЫЗ!

Стационарлық көмек көрсету 
ережелеріне сәйкес, ата-анасының 
біреуі немесе жақын туыстарының 
бірі (әжесі/атасы, кәмелетке 
толған ағасы/әпкесі) нотариалды 
куәландырылған сенімхатпен 
ауруханада 5 жасқа дейінгі баланы 
ертіп жүре алады. Гематологиялық 
онкологиямен ауыратын 18 жасқа 
дейінгі науқастар ересек адамның 
сүйемелдеуімен ауруханаға 
жатқызылады. Жекелеген ауыр 
жағдайларда 5 жастан асқан 
балалар да аурухана бөлімшесінің 
меңгерушісімен келісілгеннен кейін 
ересектермен бірге ауруханаға 
жатқызылуы мүмкін. Қажет болған 
жағдайда ертіп жүруші еңбекке 
уақытша жарамсыздық парағын 
ала алады. 

Жоспарлы емдеуге жатқызуды 
Емдеуге жатқызу бюросы порталы 
арқылы тұрғылықты жері бойынша 
учаскелік дәрігер (Жалпы практика 
дәрігері, педиатр) ресімдейді. 
Стационармен жоспарлы емдеуге 

жатқызу күні расталған кезде 
учаскелік дәрігер қажетті зерттеулер 
мен талдаулардың нәтижелері бар 
баланың медициналық картасынан 
үзінді көшірме жасайды. Бұл тізбе 
медициналық көмектің бейініне 
байланысты ерекшеленуі мүмкін, 
мысалы, Педиатрия және хирургия 
ғылыми орталығының міндетті 
тізіміне мынадай құжаттар кіреді: 
бала үшін - стационарға емдеуге 
жатқызуға жолдама, портал 
бойынша жоспарлы емдеуге 
жатқызу талоны, баланың даму 
тарихынан үзінді, егу картасы, соңғы 
айдағы баланың эпидемиологиялық 
ортасы туралы анықтама, қышыма, 
дерматомикоз, педикулез, жалпы қан 
талдауы, микрореакцияға қан, бак. 
патогенді флораға нәжіс, гепатит 
вирусына маркерлер, АИТВ-ға 
қан, Covid-19-ға ПТР, гельминт 
жұмыртқаларына қырынды. 
Еріп жүретін ересек адам үшін – 
флюорография, микрореакцияға 
қан, гельминт жұмыртқаларына 
қырынды, Covid-19-ға ПТР, ертіп 
жүретін адамға баланың заңды 
өкілінің сенімхаты (нотариалды 
куәландырылған).

Ауруханаға жатқызу кезінде 
науқасқа еріп жүретін ересек адам 
не күте алады?

Қазақстан Республикасының 
«Халық денсаулығы және денсаулық 
сақтау жүйесі туралы» кодексіне 
сәйкес бейініне қарамастан кез 
келген ауруханада бір жасқа 
дейінгі баланы емізетін ана сол 
жерде жатқан барлық кезеңде тегін 
тамақпен қамтамасыз етіледі. 5 
жасқа дейінгі балаларды ертіп 
жүретін адам төсек орынмен 
қамтамасыз етіледі.

Мектеп жасына дейінгі 
балалардың бос уақыты мен 
стационар базасында мектеп 
оқушыларының оқу процесі қалай 
құрылады?

Әрбір жеке медициналық ұйым 
оқу процесін медициналық көмек 
көрсету ерекшеліктерін ескере 
отырып, ішкі тәртіп ережелеріне 
сәйкес құрады. Мысалы, ПБХҒО-
да білім беру мектебі жұмыс 

істейді (Алматы қ. ББ №70 ЖББМ 
бекітілген), барлық пәндер бойынша 
33 оқытушыдан тұратын құрам күн 
сайын екі ауысымда жұмыс істейді. 
Сондай-ақ, орталықта психологтар, 
тәрбиешілер тобы жұмыс істейді, 
қажет болған жағдайда басқа да 
мамандар тартылады. Әр бөлімшеде 
жиһазбен, кабельді теледидармен, 
ойыншықтармен жабдықталған 
ойын бөлмелері бар. Смарт-
сыныптарда, ойын бөлмелерінде 
топтық және жеке дамыту сабақтары 
өткізіледі, бөлімшелерде тұрақты 
негізде мерекелер, мастер-кластар 
және т. б. іс-шаралар өткізіледі.

Қандай жағдайларда (оның 
ішінде медициналық көрсеткіштер 
бойынша) стационарда ересек 
адамның болуына жол берілмейді?

Бала күтімі  жөніндегі 
стационарға жіті инфекциялық 
аурулар, оның ішінде туберкулез, 
COVID-19 белгілері бар, сондай-ақ 
психикалық, тері-венерологиялық 
аурулары, алкоголизм, нашақорлық, 
24 аптадан астам жүктілік 
жағдайындағы, 65 жастан асқан 
адамдар жіберілмейді.

СТАЦИОНАРҒА ӨЗІҢІЗБЕН 
БІРГЕ АЛЫП БАРУҒА 
ҰСЫНЫЛАТЫН ЖЕКЕ ЗАТТАР 
МЕН КЕРЕК-ЖАРАҚТАР.

1. Құжаттар: ауруханаға 
жатқызуға жолдама, талон, ауру 
тарихынан үзінді, баланың туу 
туралы куәлігі, ересек адамның 
жеке куәлігі, амбулаториялық 
карточка және пациенттің ауруына 
байланысты тексеру нәтижелері.

2. Стационарға арналған киім.
3. Ауыстырылатын аяқ киім: 

тәпішке (резеңкеден болғаны 
дұрыс).

4. Жеке гигиена құралдары. 
5. Ұялы телефон және қуат-

тағыш.
6. Жеке ыдыс-аяқ (қажет болса). 

Бақыт ИСМАХАНБЕТОВ,
Әлеуметтік медициналық 

сақтандыру қорының
 Қызылорда облысы 

бойынша филиалының 
директоры

Балаларды ауруханаға жатқызу туралы 
нені білу қажет?

ӘЛЕУМЕТТІК ҚЫЗМЕТ ЖҮЙЕЛІ ЖҮРГІЗІЛУДЕ

Хабарландыру
«Орда Солтустік KZ» ЖШС-сі 2022 жылғы 

тамыздың31күні сағат 15-00де, СҚО, Уәлиханов 
ауданы, Ақбұлақ ауылдық округі, Ақбұлақ ауылы, 
Ленин көшесі, 11мекен-жайы бойынша «СҚО, 
Уәлиханов ауданы, Ақбұлақ ауылдық округі, 
Ақбұлақ ауылы, өнеркәсіптік аймақ, 8 жер телімі 
мекен-жайы бойынша 10 000 басқа арналған 
бордақылау алаңының құрылысы»-ның жобасы 
бойынша ашық жиналыс түрінде қоғамдық 
тыңдаулар өтедітіндігін хабарлайды. 

«Орда Солтустік KZ»ЖШС-ның мекен-
жайы: Солтүстік-Қазақстан Облысы, Көктерек а., 
Парковая көшесі 1, 1 телефон: +7 775 485 6545, 
e-mail: too.salta1@mail.ru.

ЖК «Суинбеков Ж.К» мекен жайы: Нұр-
Султан қ., Жұмабаев к-сі, 5/1, байланыс 
телефоны:+7(702)230-90-90, e-mail: eco-start@list.ru

Жобалық құжаттама пакетіменhttps://ecoportal.
kz Бірыңғай экологиялық порталында, сондай-ақ 
ЖАО сайтында танысуға болады.

Қосымша ақпаратты мына мекенжай 
бойынша алуға болады Ақбұлақ ауылы, 

Ленин көшесі, 11,+7705 695 8861 телефондары 
бойынша және eco-start@list.ru электрондық 

поштаға хат жазу арқылы алуға болады.

Объявление
ТОО «Орда Солтустік KZ», сообщает, что 

в15часов 00 мин.31августа2022 года по адресу: 
Уалихановский район, Акбулакский сельский 
округ, село Акбулак, улица Ленина, 11состоятся 
общественные слушания в форме открытого 
собрания по проекту:«Строительство откормочной 
площадки на 10 000 голов крупного рогатого 
скота, по адресу: СКО, Уалихановский район, 
Акбулакский сельский округ, село Акбулак, 
промышленная зона, земельный участок 8».

Адрес ТОО «Орда Солтустік KZ»: Казахстан, 
Северо-казахстанская Область, с. Коктерек, ул. 
Парковая 1, 1 телефон: +7 775 485 6545, e-mail: 
too.salta1@mail.ru 

Адрес ИП «Суинбеков Ж.К.»: г. Нур-Султан, 
пр.Жумабаева 5/1, телефон:+7(702)230-90-90, 
e-mail: eco-start@list.ru

С пакетом проектной документации можно 
ознакомиться на Едином экологическом 
порталеhttps://ecoportal.kz, а также сайте МИО. 

Дополнительную информацию можно 
получить по адресу: село Акбулак, улица 

Ленина, 11 и по телефону + 7 705 6958861 и по 
электронной почтеeco-start@list.ru. 


